
Bil-progress kollu li sar mal-milja tas-snin, meta a˙na l-anzjani n˙arsu lura naraw kemm 

il-˙ajja kienet sempliçi meta konna Ωg˙ar, fi t-tfulija u Ω-Ωg˙oΩija tag˙na. G˙alkemm konna 

nieqsin mill-kumditajiet ta’ dawn iΩ-Ωminijiet, biss kellna l-aqwa ̇ a©a: konna ̇ ienja, ferrie˙a, 

sinçiera u wkoll innoçenti, bil-wisq aktar mit-tfal u n-neputijiet tag˙na. Fil-˙ajja mg˙a©©la 

li qeg˙din ng˙ixu illum, dawn id-doni Ωgur li huma neqsin mit-tfal u Ωg˙aΩag˙ tal-lum. Billi 

dawn qed jikbru malajr wisq u anqas biss qed jindunaw kif ˙arbitilhom it-tfulija, iΩ-Ωg˙orija 

u Ω-Ωg˙oΩija tag˙hom.

Illum waqt li ng˙addi minn dawk it-toroq li trabbejt fi hom, in˙oss nostal©ija kbira meta 

ma narax tfal jilg˙abu f’dawn it-toroq u nistaqsi lili nnifsi ‘Fejn huma tfal tal-lum?’ Tg˙id 

qedin iççassati lejn it-televiΩjoni jew jilag˙bu quddiem il-kompjuter.

A˙na konna nqattg˙u ©ranet s˙a˙ ni©©errew barra fi t-toroq mat-tfal tal-©irien u l-˙bieb 

tag˙na. Hemm konna nivvintaw kull xorta ta’ log˙ob, basta ni©ru u naqbΩu ˙ielsa u ferrie˙a. 

Xi tfal kienu aktar fuq ru˙hom minn o˙rajn, tant li l-anqas ˙awwiefa ma kien j˙allu g˙all-

affari tag˙ha. Kemm konna naraw Óawwief g˙addej mit-toroq tag˙na, meta t-temp kien 

ikun dak ta’ çlampu bix-xita mdendla, dawn kienu jittajru daqqa g˙addejjin i˙okku mal-art 

b’veloçità kbir u wara jittajru minn fuq rasna. Kont tara xi tfal b’kartuna mwa˙˙la ma qasba, 

jistennew xi ˙awwiefa ©ejja in-na˙a tag˙hom u arhom ixejjruha bis-sa˙˙a forsi jaqbdu xi 

wa˙da, iΩda din kienet tiΩgiçça b’˙effa kbira. Xejn ma baqa’ minn dan kollu u fejn huma 

dawk il-Friefet il-Lejl li waqt l-g˙abex meta jkun qed jidlam f’xi lejla sajfi ja, minnhom 

konna naraw ˙afna jittajru qishom bla direzzjoni ma’ xi lampa tal-elettriku li kienu jdawlu 

t-toroq tag˙na matul il-lejl.

Dak iΩ-Ωminijiet it-toroq tag˙na kienu ˙ielsa mit-traffi ku li llum jo˙noq kull triq. L-aktar 

li kienu jterrqu fl -ir˙ula, kienu l-bhejjem b˙al ˙mir, Ωwiemel, bg˙owla u xi nies g˙addejjin 

bir-rota jew b’xi karrettun tal-idejn mimli bil-prodotti g˙all-bejg˙.

Ma kellniex is-swieq kif nafuhom illum armati sa ru˙ ommhom darba fi l-Ìimg˙a jew 

aktar f’kull belt jew ra˙al ta’ Malta u G˙awdex. Dawk iΩ-Ωminijiet tas-snin ta’ wara l-gwerra, 

l-akkwist tal-bΩonnijiet g˙all-familja kien isir ta’ kuljum ming˙and bejjieg˙a ta’ kull xorta 

ta’ affarijiet kemm tal-ikel kif ukoll dawk utili g˙ad-djar. Dawn kienu ji©u fi t-toroq bil-

karettun mi©bud minn xi bhima, waqt li minn kull fejn jg˙addu jift˙u ˙anxra daqshiex biex 

i˙ajjru lin-nies jo˙or©u minn djarhom u jixtru mill-prodotti li jkollhom.

Ikun ta’ nteress li naraw xi w˙ud minn dawk li kienu ji©u mat-toroq joffru xi servizz jew 

ibieg˙u dawk il-prodotti li n-nies kienet tikkonsma:

Tal-ÓobΩ
G˙alkemm fran kien hawn ̇ afna minn fejn konna nixtru l-˙obΩ, biss wara nofsinhar kien 

ji©i wie˙ed b’kaxxa kbira qisha gwardarobba fonda fuq karettun, din kienet ta’ kulur isfar 

TifkirietTifkiriet
mill‐Img˙oddi mill‐Img˙oddi 

çar jg˙ati fi l-krema u fuq kull na˙a kellu miktub “GOOD BREAD”. Il-˙obΩ kien jinbieg˙ 

bl-uΩin tant li jekk ˙obΩa ma jkollhiex l-uΩin eΩatt kien jaqtag˙lek u jag˙tik ©onta. 

Il-fran matul il-Ìimg˙a kienu ja˙mu l-˙obΩ iΩda fi l-Ódud kien jqabbdu u jsa˙˙nu l-forn 

g˙ax-xitwa. Il-Óadd fi lg˙odu kont tara ˙afna nies g˙addejjin bid-dixxijiet tal-patata, ross 

jew imqarrun jo˙duhom g˙and tal-forn sabiex ja˙mihomlhom, sintendi wara l-˙dax kont 

tarahom sejrin ji©bru lura d-dixxijiet, bl-ikel lest g˙all-pranzu tal-Óadd mal-familja.

Tal-Óaxix u l-Frott
Dawn kont tarhom ©ejjin iduru mat-toroq b’karettun 

mi©bud minn xi Ωiemel jew ˙mar, mimli sa ru˙ ommu 

b’kull xorta ta’ ̇ axix u frott tal-ista©un, kollox frisk g˙adu 

©ej mill-g˙alqa jew mill-pitkalija. Kien ikollhom miΩien 

u uΩin tal-metall b˙al wiΩna, ratlejn, ratal, nofs ratal, 

kwart, uqija eçç. Trid tara n-nisa tad-djar kif kienu jduru 

mag˙hom jixtrulek dak li jkollhom bΩonn g˙al-familja, 

xi ratal ful jew qarabg˙ali ‘nkella xi pastarda, kaboçça 

jew xi wiΩna patata. Il-bejjieg˙ kien ikollu sikkina kbira u 

tarah iqatta’ biha xi felli qara’ ˙amra, jekk ma jaqsamlekx 

xi bettie˙a jew dullieg˙a u jdewwaqlek biçça biex i˙ajrek 

tixri. 

Tal-Óut
Dawk li jbieg˙u l-˙ut, kienu ji©u b’karettun tal-idejn 

jew b’xi kavetta fuq rashom. Dawk li ji©u bil-karettun, 

fuqu kien ikollhom aktar minn kavetta wa˙da li fi hom ikun 

hemm varjetà ta’ ˙ut, miksijin bis-sil© imfarrak fuqhom 

sabiex iΩommu friski. Arhom jieqfulek f’xi kantuniera 

u billi l-g˙ajta nofs il-bejg˙ kien jifta˙ ˙an©ra daqshiex 

“Lampuki ˙ajjin” jew “˙oxna l-vopi”. In-nies kienet to˙ro© biex tara g˙andhomx xi ˙a©a 

jg˙odd g˙alija. G˙adni nara quddiem g˙ajnejja dak ir-ra©el imda˙˙al ftit fi Ω-Ωmien, il-‘Óa 

Óaj’ li kien mis-Si©©iewi, ©ej dritt minn G˙ar Lapsi bir-rizzi u m˙ar jekk mhux wkoll xi 

erba’ ˙utiet minn tal-qieg˙ tajjeb g˙all-aljotta u b’ri˙a ta’ ba˙ar jaqsam.

Tat-Tut u tal-Kappar
Dak li jbieg˙ it-tut kien ikollu wkoll g˙al bejg˙ iç-çawsri. Kien 

i©orrhom ©o diversi qfi ef tawwalin qishom meΩeΩ Ωg˙ar imma ©ejjin 

g˙at-tul. I©orr mieg˙u wkoll ftit weraq ˙odor tad-

dwieli, kemm biex iΩejjen il-prodott u anke biex 

minn ma jkollux xi reçipjent, kien ipo©©ilu t-tut 

jew iç-çawsri li jkun xtara fuq werqa jew tnejn. 

Dan kellu g˙ajta partikulari: “Ûabbarija it-Tut”.

Waqt li l-g˙ajta ta’dak li jbieg˙ il-Kappar 

kienet: “Min jie˙u xi Kejla Kappar?”. ©eneralment dawk li kienu ji©i 

jbieg˙u il-kappar kienu jkunu nisa. Dawn kien ikollhom barmil fuq 

rashom mimli bil-kappar u biex ikunu jistg˙u jibbilançjawh u ma 

jwe©©g˙alhomx rashom, kienu juΩaw il-kawara. 

Bil-barmil fuq rashom ukoll, kienu ji©u dawk in-nisa li jbieg˙u l-©bejniet friski waqt li 

f’idejhom kienu jΩommu qoffa mimlija bajd u xi ©bejniet nixfi n, imqarstin kwart, kwart ©o 

karti strazzi. Dawn kien ikollhom il-klijenti lesti, billi kienu j˙abtu fuq xi biebin u min jifta˙ 

l-aktar meta jkun tfal jinstemg˙u jg˙ajtu “Ma hawn tal-©bejniet”.

Tal-Óalib
Kull fi lg˙odu jduru mar-ra˙al konna naraw ir©iel b’xi tuΩΩana 

mog˙oΩ quddiemhom waqt li jg˙ajjat “hawn tal-˙alib sinjura”. 

In-nies to˙ro© b’xi bott jew tazza kbira u titolbu jag˙tiha b’Ωew© 

soldi u tg˙idlu “tatinix ftit”. Arah jinΩel kokka wara denb il-

mog˙Ωa u jibda ja˙leb il-˙alib, li kien jinΩel bis-sa˙˙a u jtella’ 

˙afna rag˙wa.

Tal-Bajtar tax-Xewk
G˙al Awwissu/Settembru kien ji©i jΩurna ra©el b’karettun 

mi©bud minn ˙mara Ωg˙ira, fejn fuqu kien ikollu xi banju jew 

tnejn mimlijin bl-ilma, ©o fi hom ˙afna bajtar tax-xewk imxarrab sew. Malli jindunaw bih 

jibdew ˙er©in xi nisa bi platt jew xi dixx f’idejhom u hu jibda jqaxxar il-bajtar u jitfalhom xi 

tuΩΩana jew aktar skont kemm kienu jitolbuh. Kien ikollu xi riçipjent b˙al landa kbira fejn 

fi ha jitfa l-qxur.

Tal-Karawett
Kull fi lg˙axija meta jkun qed jidlam, kont tara jduru minn ˙anut tal-inbid g˙all-ie˙or bi 

xkora Ωg˙ira fuq spallithom jg˙idu “hawn tal-karawett” u dawk li jkunu fi l-˙anut jie˙du xi 

pinta nbid jew xi te, jo˙or©u xi sold jew tnejn u l-boy inewlilhom il-karawett ingaljat. Kien 

ji©i wkoll ra©el b’Ωew©t iqfi ef fuq dirajg˙, f’wa˙da jkollu l-karawett u fl -o˙ra ç-çiçri tal-

lvant, u ful ingaljat anke xi ˙elu g˙at-tfal li jkunu ma’ missierhom fi l-˙anut.

Tal-Pastizzi
L-aktar lejn in-na˙a tal-pjazza kont matul il-jum, imma l-aktar fi l-g˙axijiet kont tiltaqa’ 

ma’ dak li jbieg˙ il-pastizzi. F’qoffa kien ikollu dawk tal-piΩelli u f’o˙ra jkollu tal-irkotta. 

Kultant kien jifta˙ ˙anxra daqshiex u jg˙ajjat “©obon u la˙am” jew “s˙an u tajbin”. It-tfal 

arahom jitkarrbu lill-©enituri tag˙hom sabiex jixtrulhom. Kien hemm ukoll min jie˙u xi 

erba’ pastizzi d-dar g˙al tal-familja.

Tal-Pitrolju 
B’tank kbir ta’ lewn çelesti fuq karettun mi©bud 

minn Ωiemel kien ji©i dak li jbieg˙ il-Pitrolju. Fuq 

wara tat-tank kien ikollu vit li meta jifta˙lu jibda 

˙iere© il-pitrolju g˙al ©o riçipjenti tal-landa li kienu 

l-g˙odda ta’ dan il-bejjieg˙. Dawn il-laned kif konna 

nsej˙ulhom kienu ta’ diversi kejl: taΩ-Ωew© galluni, 

tal-gallun jew nofs gallun, kien juΩa’ ukoll aktar 

minn qies wie˙ed ta’ lembut, sabiex ikun jista’ jferra 

l-pitrolju g˙al ©or-reçipjenti tal-klijenti. Dak iΩ-Ωmien ix-xerrejja kienu numeruΩi, billi dan 

kien kwaΩi l-uniku mezz barra l-˙atab li l-familji kien ikollhom biex isajru bih. Kien ukoll 

jintuΩa’ ˙afna g˙at-tindif kemm tal-pnieΩel li jkunu biΩ-Ωebg˙a, kif ukoll biex inadfu xi 

magna u l-idejn ma˙mu©in biΩ-Ωejt ta’ xi mekkanik. Anke g˙al muturi tal-˙art jew ta’ xi 

dg˙ajsa g˙ax il-pitrolju kellu u kien ta’ bosta uΩu, kemm g˙at-tisjir kif ukoll g˙al xog˙ol 

ie˙or. Dan il-bejjieg˙, kien ikollu wkoll g˙al bejg˙ ©ol-fl ixken, spirtu tal-ispiritiera, spirtu 

tal-mel˙ g˙at-tindif tal-fl iskatur tat-toilet (min kien ikollu), kif ukoll fl ixken bid-diΩinfettant 

g˙all-˙asil tal-art b˙al kriΩoll.

Il-Landier
Darba kultant, kont tilma˙ ra©el g˙addej mit-triq tag˙na b’kaxxa ftit kbira tal-injam 

imdendla ma’ spalltu bi speçi ta’ çintorin wiesa’ u xi folja jew tnejn taΩ-Ωingu mibrumin 

ta˙t aptu. Isiblek xi kantuniera, mill-kaxxa jo˙ro©lok l-ispiritiera u xi g˙odda b˙al saldaturi, 

stann, imqassijiet biex jaqta’ landa, xi martell eçç. U sakemm ji©u l-klijenti kien ipo©©i bil-

qieg˙da fuq il-kaxxa tal-injam. “Hawn il-Landier” kienu jg˙idu n-nies kif jindunaw bih u 

arhom ©ejjin bil-borom, kazzoli u xi affarijiet o˙ra g˙at-tiswijja. Arah b’seng˙a kbira jistanja 

u jsoddilhom it-toqob, biex jer©g˙u jintuΩaw, jekk ikun hemm bΩonn anke jibdlilhom xi 

qieg˙. A˙na t-tfal kien ikollna xi bott miftu˙ minn na˙a wa˙da konna no˙duhulu sabiex 

jag˙mlilna widna mieg˙u u nkunu nistg˙u nuΩawh g˙at-tè jew kafè.

Is-Sennien tas-Skieken
Dan kien ji©i bil-˙mar, ji©bed karettun speçjali armat b’mola jew tnejn li fuqhom kien 

isinn is-skieken u l-imqassijiet. L-g˙ajta tieg˙u kienet tkun “Imqassijiet u Skieken, min 

isenn”. Il-mola kien ikollha mag˙ha çinga li tkun imqabbda ma’ apparat li j˙addmu b’siequ. 

B’hekk il-mola kienet iddur u r-ra©el jg˙addi ix-xifer tas-sikkina mal-mola u minn ˙in g˙all-

ie˙or ixarrabha bl-ilma biex ma tis˙onx iΩΩejjed. Kien ikollu wkoll xi g˙odda Ωg˙ira b˙al 

lima jew tnalja li biha jissikka xi mqassijiet li jkunu laxki.

Tal-Gazzetti
G˙adni niftakar lil ÌuΩeppi li g˙alkemm kellu ftit ta’ diΩabiltà kien ra©el bieΩel ferm. 

Filwaqt li fi lg˙axija kien ibieg˙ il-karawett, fi lg˙odu kien ibakkar kmieni jdur mar-ra˙al 

ibieg˙ il-gazzetti, l-aktar ‘Il-Berqa’ li kienet l-aktar gazzetta popolari fost il-Maltin. Billi 

dan kellu l-abbonati kont tarah imur iqassamielhom wara l-bieb.

Dawk iΩ-Ωminijiet ukoll kienu ji©u xi ©uvnotti jwasslu il-Faxxikli tar-Rumanzi lil dawk 

li kienu jkunu delettanti tal-qari bil-malti l-aktar tar-rumanzi. Dawn kienu ji©u ng˙idu a˙na 

kull ©img˙atejn u l-prezz kien ikun ta’ Ωew© jew tliet soldi kull faxxiklu. 

Tat-Tank
Billi d-drana©© kien g˙adu ma’ wasalx f’bosta toroq tar-ra˙al u g˙al min ma kellux fossa 

fejn jarmi l-ilma ma˙mu© eçç, fi lg˙odu ftit wara li titla’ ix-xemx kien ji©i ra©el li kienu 

jg˙idulu ‘Ir-ra©el tat-Tank’. Dan kien ji©i b’karettun li fuqu kien ikollu tank kbir u l-g˙ajta 

tieg˙u kienet “Hawn tat-Tank”. Hemm jibdew ˙er©in in-nies bil-bramel u s-sloppijiet 

mimlijin bil-materjal u skart naturali li l-bnedmin kienu jipproduçu matul il-lejl jew ma’ 

sbie˙ il-jum. Ir-ra©el kien ikun ma ©enb it-tank fuq il-karettun li kien ikun mi©bud minn 

Ωiemel, jie˙u r-riçipjenti mimlijin minn idejn in-nies u jiΩvojthom g˙al ©ot-tank.

It-Terra Maxka
G˙al dik il-Ìimg˙a tal-festa kienet ti©i ti©©erra mat-toroq it-terremaxka. Kelma mnissla 

minn ‘Kitarra ma©ika’. Kienet tkun kaxxa kbira kollha disinji kkuluriti mi©buda minn poni. 

Sidha kien jag˙tiha l-˙abel u tibda ddoqq muΩika ferri˙ija u melodjuΩa ferm.

Trid tara lilna t-tfal li l-ors tag˙na kien ikun 

l-ewwel niççassaw lejha u wara nibdew naqbΩu u 

nduru mag˙ha. Fuq quddiem kien ikollha xi bnadar 

Ωg˙ar ikkuluriti u fuq il-kaxxa xi pupi jduru mal-

muΩika. Meta sid it-terra maxka jara li n©emg˙u ̇ afna 

nies jo˙ro© bi plattina f’idu ji©bor xi ˙a©a tal-fl us. 

Interessanti li issa naraw min aktar kien ji©i joffri 

serviΩΩ f’dawk iΩ-Ωminijiet: 

Meta kien ikun qed joqrob is-Sajf kont tisma’ lil 

Ìor© jg˙ajjat “Hawn tal-©elat”. Dan kien ji©i bi 

poni sabi˙ b’rixa twila fuq ras il-poni bejn widnejh u 

kien ji©bed kaxxa bir-roti li ©o fi ja kien ikollu Ωew© 

bziezen bil-©elat, b’tog˙miet differenti. B’sold kien 

jaqsam gallettina u jtik il-©elat fuqha. 

Darba kull xahar kien ji©i ra©el i˙abbat il-bibien 

jg˙idilhom “tar-Rediffusion”, billi kien ji©i ji©bor 

il-kera tas-set. In-nies kienet t˙allas nofs lira fi x-

xahar tas-servizz tal-kaxxa tar-redifjuxin u min-na˙a 

tieg˙u kien i˙alli rçevuta Ωg˙ira ta’ kulur isfar b˙ala 

sodisfazzjon lill-familja li g˙al dak ix-xahar il-kera 

kienet im˙allsa.

Ìieli wkoll kien ji©i wie˙ed idur it-toroq b’˙afna 

kuruni tar-RuΩarju fuq dirajg˙.

F’idu kien ikollu tnalja tal-ponot li biha jissensel xi kuruna. Malli joqrob lejn xi nies 

jitkellmu kien jieqaf jistaqsihom jekk iridux xi kuruna jew jekk kellhomx xi wa˙da g˙at-

tiswija.

Mhux ta’ min i˙alli barra xi nies prominenti li kienu jag˙tu servizz utli ferm lill-poplu 

Ûebbu©i f’dawk s-snin ta’ wara l-gwerra u fi s-snin ˙amsin u sittin tas-seklu g˙oxrin.

It-tabib Serafi n Tanti li bi nhar u bosta drabi anki matul il-lejl kien imur g˙and il-familji 

li kienu jitolbu s-servizz tieg˙u, g˙ax kien ikollhom lil xi ˙add marid. Warajh ©ew it-tabib 

John Muscat, it-tabib Mario Tua u t-tabib Kalçidon Zammit li ukoll kellu xi klijenta f’ÓaΩ 

Ûebbu©.

L-ispiΩjara, is-Sur George Mallia u s-Sur Dante Bonnici kienu jkunu ta’ g˙ajnuna ferm 

utili g˙al familji dak iΩ-Ωmien. Billi l-mediçini ma kienux ji©u ppakkjati fi l-kaxxi lesti u 

ter©a’ ˙afna mill-popolin kienu bla skola, dawn kien jkewsu u j˙altu xi mediçini u xi ngwent 

billi kienu juΩaw il-meries.

Imbag˙ad kienet tkun imfi ttxija ferm il-qabla, il-majjistra, billi f’dawk iΩ-Ωminijiet it-

trabi kollha kien jitwieldu 

fi d-dar fejn kienet tg˙ix 

l-omm futura. L-aktar tnejn 

popolari li kienu jag˙tu 

servizz lin-nisa tqal li jkunu 

waslu biex iwelldu kienu 

joqg˙odu t-tnejn mal-©enb 

tal-knisja, wa˙da quddiem 

It-Terramaxka minn quddiem (fuq) u minn 
wara (isfel)

l-Oratorju u l-o˙ra fuq in-na˙a l-o˙ra, quddiem l-istatwa ta’ San ÌuΩepp li hemm maz-

zuntier.

Kien ikun hemm bosta nies o˙ra li kienu joffru xi servizz, b˙al l-Iskarpan, dawk tal-

˙wienet tal-merça, tal-fajjenza, tal-la˙am kif ukoll dawk tal-˙wienet tat-te jew tal-inbid li 

f’dawk iΩ-Ωminijiet kienu numeruΩi.

Il-Vjatku
Ma nistax ma nsemmix lil wie˙ed qassis li kien ta’ servizz kbir lill-parruççani kollha ta’ 

ÓaΩ Ûebbu©. Dun Loret Callus li fi  tfuliti kien Viçi-Arçipriet. Kont tarah iterraq mar-ra˙al 

kollu, jΩur il-morda u l-anzjani li kienu jg˙ixu we˙edhom. Meta jinduna li jkun hemm xi 

marid mag˙dur arah isejja˙ il-Vjatku.

Ikun xi jkun il-˙in, xita jew xemx, ksie˙, bard jew s˙ana, l-Vjatku kien jo˙ro© xorta. 

Mat-tokki tal-qanpiena, tlett tokki kull darba, in-nies kienet tinduna li ser jo˙ro© il-Vjatku, 

g˙alhekk min jista’ kien jitlaq kollox minn idejh, jilbes xi ˙a©a xierqa u jer˙ila bil©ri g˙all-

knisja. A˙na tfal, min kien ikollu fanal tal-vjatku d-dar, ilestilu x-xema u jitlaq malajr g˙all-

knisja, tfal o˙ra li ma kellhomx fanal personali tag˙hom, ja˙arbu ji©ru lejn il-knisja billi 

s-sagristan kien ilesti l-fanali tal-parroçça u dawk li jil˙qu l-ewwel jie˙du fanal.

 F’temp ta’ ftit minuti kollox ikun lest. Dun Luret ilesti Ω-Ωejt tal-griΩma tal-morda, jifta˙ 

it-tabernaklu sabiex jie˙u Ostja kkonsagrata, jintona innu u tibda ˙ier©a l-purçissjoni. Fuq 

quddiem tifel bil-bandalora Ω-Ωg˙ira u ie˙or bil-qanpiena f’idu, jibda jdoqqha tul it-triq kollha 

biex javΩa lin-nies li jkun ©ej il-Vjatku. A˙na t-tfal maqsumin f’Ωew© ringieli u warajna jimxi 

fi n-nofs, is-saçerdot bis-sagrament, waqt li fuq na˙a ikun hemm ra©el iΩomm umbrella fuq 

is-saçerdot u fuq in-na˙a l-o˙ra ra©el ie˙or ikollu f’idejh b˙al speçi ta’ tabernaklu Ωg˙ir fejn 

fi h ikun hemm iΩ-Ωejt tal-griΩma tal-morda. Wara dawn kienu jimxu n-nies, kul˙add jitlob 

g˙all-persuna moribonda sakemm jaslu d-dar tag˙ha. Meta s-servizz fi d-dar tal-moribond 

jintemm, il-purçissjoni ter©a’ lura lejn il-Knisja.

Il-Karru tal-Mejtin
Il-fuq minn g˙oxrin sena ilu, dawk l-individwi li kienu jmutu d-dar tag˙hom, g˙all-funeral 

mill-knisja kienet to˙ro© purçissjoni bl-istandarti tal-fratellanzi. Kienu jo˙or©u standarti 

skont kemm il-mejjet ikun ipprofessa fi  fratellanΩi matul ˙ajtu. Lura g˙all-knisja t-tebut 

bil-mejjet kien jitwassal fuq l-ispallejn, bil-qraba u ˙bieb jimxu f’korteo wara l-purçissjoni. 

IΩda min kien imut l-isptar, kien jitwassal sal-knisja tal-parroçça fejn ser issir il-funzjoni 

funebri fuq karru. Dan il-karru li kien ikun tassew sabi˙ u artistiku, it-tebut kien jitpo©©a 

©ol-karru li kien ikollu l-˙©ie© u kien jin©ibed minn Ωew©t iΩwiemel kbar suwed. Il-kuççier 

kien jilbes l-iswed bit-tomna u s-surtun. G˙at-tfal Ωg˙ar il-karru kien ikun iΩg˙ar u ta’ kulur 

abjad, imΩejjen b’erba’ an©li Ωg˙ar ma’ kull kantunuiera tal-karru. G˙al quddiesa funebri, 

iç-çelebrant u s-saçerdoti li jkunu qed jie˙du sehem fi l-quddiesa kienu jilbsu l-iswed, il-

lum il-vjola g˙ax l-iswed ma g˙adux jintuΩa fi l-

funzjonijiet. Anke g˙all-Ìimg˙a l-Kbira il-knisja 

tag˙na kien tkun imΩejna bid-damask iswed. Wara 

li kienet to˙ro© il-purçissjoni bl-istatwi tal-passjoni, 

s-sagristan kellu biçça xog˙ol kbira ferm sabiex 

ine˙˙i d-damask iswed u fl oku jpo©©i d-damask 

l-a˙mar, imn’alla li kien ikun hemm xi voluntiera li 

jg˙inuh. Illum minn dan kollu ma g˙adu jsir xejn.

Folklor

